
				এই পাতাটির মুদ্রণ সংশোধন করা প্রয়োজন। 
8Oෂ স্বামীজীর বাণী ও রচনা
প্রবেশ করাইয়া দিই—বাকীটুকু তাহারা নিজেরাই করিবে । ইহার অর্থ, জনসাধারণের মধ্যে শিক্ষাবিস্তার করিতে হইবে। কিন্তু তাহাতেও মহুবিধা আছে । দেউলিয়া গভর্নমেণ্ট কোন সহায়তা করিবে না, করিতে সক্ষমও নহে ; সুতরাং সেদিক হইতে সহায়তার কোন আশা নাই ।
ধরুন, যদি আমরা গ্রামে গ্রামে অবৈতনিক বিদ্যালয় খুলিতে সক্ষমও হই, তৰু দরিদ্রঘরের ছেলেরা সে-সব স্কুলে পড়িতে আসিবে না ; তাহারা বরং ঐ সময় জীবিকার্জনের জন্য হালচাষ করিতে বাহির হইয়া পড়িবে। আমাদের না আছে প্রচুর অর্থ—না আছে ইহাদিগকে শিক্ষাগ্রহণে বাধ্য করিবার ক্ষমতা । সুতরাং সমস্তাটি নৈরাশাজনক বলিয়াই মনে হয়। কিন্তু আমি ইহারই মধ্যে একটি পথ বাহির করিয়াছি । তাহা এই - যদি পর্বত মহম্মদের নিকট না ই আসে, তবে মহম্মদকেই পর্বতের নিকট যাইতে হইবে । দরিদ্র লোকেরা যদি শিক্ষার নিকট পৌছিতে না পারে (অর্থাং নিজের শিক্ষালাভে তৎপর না হয় ), তবে শিক্ষাকেই চাষীর লাঙ্গলের কাছে, মজুরের কারখানায় এবং অন্যত্র সব স্থানে যাইতে হইবে । প্রশ্ন হইতে পারে যে, কিরূপে তাহা সাধিত হইবে ? আপনি আমার গুরুভ্রাতাগণকে দেখিয়া থাকিবেন। এক্ষণে ঐরূপ নিঃস্বার্থ, সং ও শিক্ষিত শত শত ব্যক্তি সমগ্র ভারতবর্ষ হইতে আমি পাইব । ইহাদিগকে গ্রামে গ্রামে, প্রতি দ্বারে দ্বারে শুধু ধর্মের নহে, পরন্তু শিক্ষার অালোকও বহন করিয়া লইয়া যাইতে হইবে । আমাদের মেয়েদের শিক্ষার জন্য বিধবাদিগকে শিক্ষয়িত্রীর কাজে লাগাইবার গোড়াপত্তন আমি করিয়াছি ।
মনে করুন, কোন একটি গ্রামের অধিবাসিগণ সারাদিনের পরিশ্রমের পর গ্রামে ফিরিয়া আসিয়া কোন একটি গাছের তলায় অথবা অন্য কোন স্থানে সমবেত হইয়া বিশ্রম্ভালপে সময়াতিপাত করিতেছে। সেই সময় জন-দুই শিক্ষিত সন্ন্যাসী তাহাদের মধ্যে গিয়া ছায়াচিত্র কিংবা ক্যামেরার সাহায্যে
১ প্রবাদ অাছে—মহম্মদ একবার ঘোষণা করিয়াছিলেন, "আমি পর্বতকে আমার নিকট ডাকিলে উহা আমার নিকট উপস্থিত হইবে। এই অলৌকিক ব্যাপার দেখিবর জন্ত মহা জনতা হয়। মহম্মদ পর্বতক পুনঃ পুনঃ ডাকিতে লাগিলেন, তথাপি পর্বত একটুও বিচলিত হইল না। তাহাতে মুহম্মদ কিছুমাত্র অপ্রতিভ না হইয়া বলিরা উঠিলেন, ‘পর্বত যদি মহম্মদের নিকট না আসে,'মহম্মদ পৰ্বতের নিকট বাইবে । তদবধি উহা একটি প্রবাদবাকাখরাপ হইয়। দাড়াইয়াছে।

